
PRAKATA 
. , 

Kesusasteraan setiap bangsa di dunia ini lazimnya mempunyai sebuah 
atau beberapa buah karya agung atau masterpiece, yang disanjungi 
oleh bangsanya dalam seluruh zaman. Seperti yang dibuktikan dalam 
sejarah karya-karya Plato, Aristotle, Cervantes, Voltaire, Descartes 
dan Shakespeare masih dikaji, dikritik, diolah dan ditafsir oleh para 
sarjana di seluruh dunia. Masyarakat yang mempunyai karya agung 
sudah tentu pernah mencapai tingkat intelektual yang tinggi dan 
menjadi penanda kecemerlangan kesarjanaan bangsa terbabit. Karya 
agung bagi sesebuah negara bangs a amat penting bagi menilai betapa 
tinggi darjat sesebuah bangsa terbabit di mata dunia dan segi 
kemantapan budaya intelek dan kesuburan ilmu yang unggul. 

Secara am takrifkarya agung masih baru daIam konteks kesusasteraan 
Melayu. Oleh yang demikian, buku ini secara keseluruhan dituliskan 
untuk mengungkapkan takrif agung dengan menggunakan Hikayal 
Hang Tuah sebagai sumber penelitian. Dengan menggunakan 
Hikayat Hang Tuah sebagai subjek utama kajian, penulis turut 
menggunakan kaedah perbandingan teks sebagai salah satu cara 
membuat interpretasi. Bahagian pertama, buku ini menghuraikan 
keunggulan gaya karangan Hikayat Hang Tuah, secara khusus 
keindahan gaya bahasa Melayu klasik. Seterusnya buku ini menyentuh 
persoalan dalaman dan luaran Hikayat Hang Tuah, iaitu nilai 
keramat, kudus dan suci yang dikatakan dimiliki oleh teks ini. Imej 

Hang Tuah dan Hikayat Hang Tuah. telah banyak memberikan 
inspirasi kepada para pengarang dan sarjana dalam menjana kelahiran 
penulisan mereka. Hal ini membuktikan bahawa. sebagai sebuah karya 
yang berisi gagasan besar. Hikayal Hang Tuah sentiasa memberikan 
ruang yang luas bagi para penelitinya untuk meneroka apa sahaja 
aspek yang dikehedaki mereka. Jatidiri Melayu yang dijadikan kajian 
dalam satu bahagian buku ini yang mengaitkan imej Hang Tuah sebagai 
lambang keunggulan manusia Melayu. bukan ·sahaja dari aspek 
kepahlawanan tetapi juga merangkumi aspek nasionalisme. keilmuan 
dan kewibawaan sebagai seorang utusan kerajaan Melaka. 

Secara keseluruhan buku ini berupaya memperlihatkan beberapa 
aspek yang melayakkan Hikayat Hang Tuah dinobatkan sebagai 
salah satu karya agung Melayu. 

